
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ
ՀՐԱՄԱՆԱԳԻՐԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ 1999 ԹՎԱԿԱՆԻ ՀՈՒԼԻՍԻ 23-Ի ԹԻՎ ՆՀ-351 ՀՐԱՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ
«Իրավական ակտերի մասին» Հայաստանի Հանրապետության օրենքի 70-րդ հոդվածի 5-ի մասի և «Օտարերկրացիների մասին» Հայաստանի Հանրապետության օրենքի 18-րդ հոդվածի 4-րդ մասի համաձայն` որոշում եմ.

1. Հայաստանի Հանրապետության Նախագահի 1999 թվականի հուլիսի 23-ի «Հայաստանի Հանրապետությունում կացության հատուկ կարգավիճակ ստանալու վերաբերյալ նյութերը Հայաստանի Հանրապետության Նախագահին ներկայացնելու կարգը հաստատելու մասին» ՆՀ-351 հրամանագրի (այսուհետ` հրամանագիր)`

1) վերնագիրը շարադրել հետևյալ խմբագրությամբ. 

«ՀԱՅԱUՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՏՈՒԿ ԿԱՑՈՒԹՅԱՆ ԿԱՐԳԱՎԻՃԱԿ UՏԱՆԱԼՈՒ ՀԱՄԱՐ ԴԻՄՈՒՄԻ ՔՆՆԱՐԿՄԱՆ ԿԱՐԳԸ ՀԱUՏԱՏԵԼՈՒ ՄԱUԻՆ»:
2) նախաբանը շարադրել հետևյալ խմբագրությամբ.

«Ղեկավարվելով «Օտարերկրացիների մասին» Հայաստանի Հանրապետության օրենքի 18-րդ հոդվածի 4-րդ մասով»

3) 1-ին կետը շարադրել հետևյալ խմբագրությամբ.

«Հաստատել Հայաստանի Հանրապետությունում հատուկ կացության կարգավիճակ ստանալու համար դիմումի քննարկման կարգը»:

2. Հրամանագրով հաստատված կարգի (այսուհետ` կարգ)`

1) վերնագիրը շարադրել հետևյալ խմբագրությամբ.

«ԿԱՐԳ ՀԱՅԱUՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՏՈՒԿ ԿԱՑՈՒԹՅԱՆ ԿԱՐԳԱՎԻՃԱԿ UՏԱՆԱԼՈՒ ՀԱՄԱՐ ԴԻՄՈՒՄԻ ՔՆՆԱՐԿՄԱՆ»:

2) 1-5, 5.1, 6.1, 7, 7.1, 9, 11, 12, 14 կետերում «կացության հատուկ կարգավիճակ» բառերը փոխարինել «հատուկ կացության կարգավիճակ» բառերով:

3) 4-րդ կետի 2-րդ պարբերությունում «արտաքին գործերի նախարարություն» բառերից հետո լրացնել «(Հայաստանի Հանրապետության դիվանագիտական ներկայացուցչություններից և հիմնարկներից լրացուցիչ տեղեկություններ ստանալու անհրաժեշտության դեպքում)» բառերը:   

4) Կարգի 5.1 կետի երկրորդ պարբերությունից հանել «Հայաստանի Հանրապետության արտաքին գործերի նախարարություն և» և երրորդ պարբերությունից «Հայաստանի Հանրապետության արտաքին գործերի նախարարությունը,» բառերը: 

3. Կարգը լրացնել հետևյալ բովանդակությամբ նոր 6.2 կետով. 

«6.2. Հայաստանի Հանրապետությունում հատուկ կացության կարգավիճակ հայցող օտարերկրացիները օտարերկրյա պետություններում` Հայաստանի Հանրա​պետության դիվանագիտական ներկայացուցչություններ կամ հյուպատոսական հիմնարկներ, իսկ Հայաստանի Հանրապետությունում` Հայաստանի Հանրապետու​թյան կառավարությանն առընթեր Հայաստանի Հանրապետության ոստիկանություն են ներկայացնում` 


ա) դիմում-հարցաթերթիկ` համաձայն հավելվածի ձևի. 

բ)  3.5x4.5 չափսի 6 գունավոր լուսանկար.

գ) անձնագիրը, անձնագրի պատճենը և անձնագրի նոտարական կարգով վավերացված հայերեն թարգմանությունը.

դ) դիմումատուի` ծագումով հայ լինելը հավաստող փաստաթուղթ (անձնագիր, ծննդյան վկայական, ծնողի (պապի, տատի, քրոջ կամ եղբոր) ծննդյան վկայական կամ դիմումատուի ծագումով հայ լինելը հավաստող այլ փաստաթուղթ` տրված սփյուռքում գրանցված և գործող հայկական կազմակերպությունների կամ հոգևոր կառույցների կողմից) կամ Հայաստանի Հանրապետությունում հատուկ կացության կարգավիճակ ստանալու իրավունքը հիմնավորող այլ փաստաթղթեր.

ե) Հայաստանի Հանրապետության դիվանագիտական ներկայացուցչություն​ներում կամ հյուպատոսական հիմնարկներում դիմումը հանձնելիս` ներկայացվում է պետական տուրքի վճարումը հավաստող փաստաթուղթ, իսկ Հայաստանի Հանրապետության կառավարությանն առընթեր ոստիկանությու​նում պետական տուրքի վճարման անդորրագիր ներկայացվում է հատուկ կացության կարգավիճակ տալու մասին Հայաստանի Հանրապետության Նախագահի կարգադրության ուժի մեջ մտնելուց հետո:>>:

 
4. Սույն հրամանագիրն ուժի մեջ է մտնում հրապարակմանը հաջորդող տասներորդ օրը: 

